
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

66. வினைத் தூய்மை (நல்ல காரியத்தைச் செய்வது) துணை நலம் ஆக்கம் தருஉம், வினை நலம் வேண்டிய எல்லாம் தரும். 651 ஒருவனுக்குக் கிடைத்திருக்கின்ற துணையின் நன்மை செல்வத்தைத் தரும் செய்கின்ற காரியத்தின் நன்மை அவன் விரும்பிய எல்லாவற்றையும் தரும். என்றும் ஒருவுதல் வேண்டும்-புகழொடு நன்றி பயவா வினை. 652 நன்மையும் புகழையும் தராத தீய காரியங்களை ஒருவன் என்றைக்குமே செய்யாமல் விட்டு ஒழிக்க வேண்டும். ஓஒதல் வேண்டும், ஒளி மாழ்கும் செய்வினை'ஆஅதும் ‘ என்னுமவர். 653 மேலும் மேலும் உயர்வு பெற வேண்டும் என்று விரும்புகின்றவர், தம்முடைய புகழைக் கெடுக்கின்ற காரியத்தைச் செய்யக்கூடாது. இடுக்கண் படினும், இளிவந்த செய்யார்நடுக்கு அற்ற காட்சியவர். 654 கலக்கமற்ற அறிவு உடையவர், துன்பத்தில் சிக்கி அவதிப் பட்டாலும், அதை நீக்கிக் கொள்வதற்காக இழிவான காரியங்களைச் செய்ய மாட்டார்.

‘எற்று! என்று இரங்குவ செய்யற்க; செய்வானேல், மற்று அன்ன செய்யாமை நன்று. 655 செய்ததை நினைத்துப் பிறகு வருத்தப்படுவதற்குக் காரணமான செயல்களைச் செய்யக் கூடாது. அப்படிப்பட்ட காரியத்தைத் தவறுதலாக ஒருமுறை செய்ய நேர்ந்தாலும், மீண்டும் அந்தக் காரியத்தைச் செய்யாமல், கவனமாக இருப்பது நல்லது.

